
Majlis Ugama Islam Singapura  

Khutbah Jumaat  

29 Disember 2023 / 16 Jamadil Akhir 1445H  

Membina Daya Bingkas Berhadapan Ujian 

 

Sidang Jumaat yang dirahmati Allah, 

Tingkatkan ketakwaan kita kepada Allah (s.w.t.). Semoga kita 

dikurniakan kekuatan mengharungi cabaran kehidupan di dunia 

ini. Amin. 

Para Jemaah sekalian, 

Kehidupan adalah ujian. Ujian adalah peluang. Peluang untuk 

kebaikan, meningkatkan keihsanan dan kebingkasan. Inilah 

menjadi tuaian kita mengharungi krisis, konflik, dan ujian tahun 

2023 dalam melangkah tahun baru 2024. Agar kita menjadi lebih 

bingkas (resilient), mampu untuk bangkit semula dari segala 

bentuk ujian dan penderitaan. Sama-sama kita amati firman 

Allah (s.w.t.), dalam Surah al-Mulk, ayat 2: 

 

Yang bermaksud: “(Allah) Yang mencipta mati dan hidup, untuk 

menguji kamu, siapa di antara kamu yang lebih baik amalnya. 

Dan Dia Maha Perkasa, Maha Pengampun.” 

Yang mencipta kehidupan ini (Allah) menegaskan tujuan 

kehidupan. Allah ingin menguji siapa antara kita yang lebih baik 

amalnya. Bukan yang lebih banyak amalnya. Setiap kesusahan 

dalam kehidupan adalah peluang kita melakukan keihsanan. Ia 

peluang kita memperbaiki diri dan menjadi lebih baik, atau 

ahsan, sebagai individu, masyarakat, dan negara. 

Saudara dan Saudari yang dikasihi, 

Kita tidak meminta kesusahan. Kita juga tidak meminta 

kehidupan yang terus dalam kesenangan. Bahkan kesenangan 

juga adalah ujian. Tetapi kita memohon agar Allah memberi kita 

kekuatan dan kesabaran mengharungi apa juga kesusahan dan 

kesenangan. Ini semua adalah ujian. Kita perlukan ujian-ujian ini 

untuk mengasah keimanan dan kekuatan diri kita. Tidak akan 

ada kebahagiaan tanpa kesusahan. Tidak ada keselamatan di 

Akhirat tanpa diuji dengan kesabaran di dunia ini. Yang 

menentukan nilai seseorang individu dan sesebuah masyarakat 

bukan kesusahan atau kesenangan. Tetapi reaksi dan tindak 

balas kita berhadapan dengan ujian-ujian ini. 

Namun, Allah Maha Mengetahui. Allah Maha Adil. Dia yang 

mencipta kita. Dia juga mencipta dalam diri kita kemampuan 

menanggung kesusahan dan cabaran. Kita tidak diberi ujian-

ujian ini tanpa kemampuan dan potensi mengharunginya, untuk 

bingkas dan bangkit semula. Allah tegaskan: 

 

Yang bermaksud: “Allah tidak membebani seseorang melainkan 

sesuai dengan kesanggupannya. Dia mendapat (pahala) dari 

(kebajikan) yang dikerjakannya, dan dia mendapat (siksa) dari 

(kejahatan) yang diperbuatnya.” (Surah al-Baqarah, ayat 286). 

Ini menggambarkan kebijaksanaan Allah Yang Mencipta, dan 

Keadilan Allah yang menguji setiap seseorang atau sesebuah 

masyarakat sesuai dengan potensi masing-masing. Dan semua 

ini menjadi pengajaran dan teladan kepada semua, pada setiap 

masa dan tempat. 

Saudara dan Saudari, 

Tahun ini telah menyaksikan berbagai krisis dan konflik. Sebagai 

contoh, konflik dan keganasan yang berlaku di Gaza secara 

khususnya. Kita semua turut merasakan kesedihan yang amat 

sangat melihat nyawa manusia yang tidak bersalah tergadai: 

anak-anak, wanita, dan orang yang lemah. Kita tidak memahami 

mengapa penderitaan ini perlu dilalui oleh masyarakat Palestin 

dan Gaza. Kita mungkin menyoal hikmah di sebalik ujian ini yang 

sudah berterusan puluhan tahun sebenarnya, bukan hanya 

pada tahun ini. 

Tetapi kita kagum melihat ketabahan insan-insan ini, hatta anak 

kecil sekalipun, mengharungi ujian ini. Kata-kata keyakinan dan 

kesabaran mereka lantang terdengar. Si anak kecil, dan si 

wanita lemah, mampu untuk berkata, “kami tetap beriman 

dengan Allah Yang Maha Adil. Kami tidak akan meninggalkan 

bumi ini. Ini adalah bumi kami. Ini adalah ujian kami. Jika kami 

hilang harapan pada manusia. kami tidak pernah hilang harapan 

kepada Allah.” Kata-kata sakti ini menjadi teladan dan pedoman 

kepada kita semua. 

Masyarakat Palestin telah melalui keperitan ini bukan hanya 

tahun ini. Tetapi puluhan tahun. Ujian-ujian ini telah mengasah 

keimanan dan kekuatan mereka. Sehingga ia menjadi karakter 

atau sifat masyarakat di Palestin dan Gaza. Allah menguji 

mereka sesuai dengan kemampuan mereka. Ini semua menjadi 

teladan dan inspirasi kepada masyarakat lain, termasuk kita. 

Ujian-ujian kemanusiaan ini tidak terbatas di Gaza. Kita tidak 

lupa juga masyarakat lain di Yaman, Syria, Afghanistan, Sudan, 

Kongo, dan berbagai lagi hamba-hamba Allah yang diuji dengan 

kesengsaraan kemanusiaan ini. Semua mereka adalah saudara 

seinsan kita. Bukan hanya kesengsaraan kemanusiaan, tetapi 

juga perubahan iklim akibat tangan manusia, yang 

menyebabkan kenaikan suhu panas dunia. Tahun 2023 ini 

merakamkan suhu paling panas yang pernah dirakamkan 

sepanjang sejarah manusia. Semua ini adalah ujian Allah 

kepada kita. 

Apakah akan berakhir segala ujian ini? Tidak. Ia tidak pernah 

berakhir. Dan ia akan terus menguji kita dalam berbagai bentuk. 

Jadi, bagaimana kita berhadapan dengan segala ujian ini? 

Bagaimana kita boleh mengukuhkan daya bingkas dan kekuatan 

kita, agar kita menjadi lebih baik, atau ahsan? 

Saudara dan Saudara sekalian, 

Tiga perkara yang boleh kita lakukan. Pertama, kuatkan 

keimanan dan keyakinan kepada Allah. Yakin bahawa Allah 

Maha Adil. Allah melakukan segala sesuatu dengan HikmahNya. 

Ada yang kita faham. Ada yang belum kita faham. Ada yang tidak 

kita faham. Namun, kita tetap yakin dan beriman dengan Allah 

Yang Maha Bijaksana. Kita memohon kepada Allah jangan 

ditarik keimanan dan keyakinan ini dari hati kita. 

Kedua, ilmu dan kemahiran. Sangat mudah sekali emosi kita 

dirangsang dan diganggu. Khususnya di era media sosial. 

Sehingga kebenaran dan kepalsuan menjadi campur aduk. Ini 

memerlukan ilmu dan kemahiran. Akal perlu membantu 

menguruskan emosi. Bukan kita menafikan emosi. Tetapi 

menguruskan emosi dan menyalurkan mengikut ilmu, nilai dan 

prinsip. 

Ketiga, perpaduan sosial dan keutuhan masyarakat. 

Berhadapan dengan cabaran dan krisis-krisis ini memerlukan 

sokongan masyarakat. Menguatkan rangkaian sokongan 

masyarakat yang padu memberi kekuatan menbangunkan daya 

bingkas. Ingatlah. Ujian tidak akan putus dalam kita mengorak 

langkah ke tahun baru 2024. Tetapi, bila kita kekal bersatu 

sebagai satu masyarakat, kita akan lebih mampu 

mengharunginya. Kita akan keluar dengan lebih kuat dan ihsan 

(ahsan), insha-Allah. 

أَقُ وْلُ قَ وْلِي هَذَا وَأَسْتَ غْفيرُ اَلله العَظييْمَ لِي وَلَكُمْ، فاَسْتَ غْفيرُوهُ إينَّهُ هُوَ  

يْم  الغَفُوْرُ الرَّحي

KHUTBAH  KEDUA  
 

كَثييراً كَمَا أَمَرَ، وَأَشْهَدُ أَن لََ إيلَهَ إيلََّ اللهُ وَحْدَهُ لََ شَرييكَ الحمَْدُ للهي حََْدًا  
لَهُ، وَأَشْهَدُ أَنَّ سَي يدَنََ مَُُمَّدًا عَبْدُهُ وَرَسُولهُُ. اللَّهُمَّ صَل ي وَسَل يمْ عَلَى سَي يدينََ  

بَ عْ  أَمَّا  أَجَْْعييَن.  وَأَصْحَابيهي  آليهي  وَعَلَى  ايت َّقُوا اللهَ مَُُمَّدٍ  عيبَادَ الله،  فَ يَا  دُ، 
  تَ عَالََ فييمَا أَمَرَ، وَانتَ هُوا عَمَّا نََاَكُم عَنْهُ وَزجََرَ.

 

حَيْثُ   بيذَليكَ  أَمَرَنََ اللهُ  فَ قَدْ  الْمُصْطَفَى،  النَّبي ي  عَلَى  وَسَل يمُوا  صَلُّوا  أَلََ 
ي  يَ ا أَي ُّهَا الَّذيينَ   قاَل فِي كيتَابيهي العَزييزي: إينَّ اَلله وَمَلََئيكَتَهُ يُصَلُّونَ عَلَى النَّبي

للَّهُمَّ صَل ي وَسَل يمْ وَبََريكْ عَلَى سَي يدينََ ءَامَنُوا صَلُّوا عَلَيهي وَسَل يمُوا تَسلييمًا. ا 
  مَُُمَّدٍ وَعَلَى آلي سَي يدينََ مَُُمَّدٍ.

 

وَعُثْمَانَ  وَعُمَرَ  بَكْرٍ  أَبِي  المهَْديي ييَن  ديينَ  الرَّاشي الخلَُفَاءي  عَني  اللَّهُمَّ  وَارْضَ 
وَعَنَّا  التَّابيعييَن،  وَتََبيعيي  وَالتَّابيعييَن،  وَالقَرَابةَي  الصَّحَابةَي  بقَييَّةي  وَعَن   ، وَعَليي ي

  يَن.مَعَهُم وَفييهيم بيرَحَْتَيكَ يََ أَرْحَمَ الرَّاحَيي 
 

نهُم  ، الَأحْيَاءي مي ، وَالمسُْليمييَن وَالمسُْليمَاتي نَاتي نييَن وَالمؤُْمي اللَّهُمَّ اغْفيرْ ليلمُؤْمي
ظَهَرَ  مَا  وَالميحَنَ،  وَالزَّلََزيلَ  وَالوَبََءَ  البَلََءَ  عَنَّا  ادْفَعْ  اللَّهُمَّ   . وَالَأمْوَاتي

هَا وَمَا بَطَنَ، عَن بَ لَدينََ خَاصَّةً، وَسَائي  ن ْ ري البُ لْدَاني عَامَّةً، يََ رَبَّ العَالَمييَن. مي
مَكَانٍ   ْ كُلي   وَفِي فيليسْطييَن  وَفِي  غَزَّة  فِي  اْلمسُْتَضْعَفييْنَ  إيخْوَانَ نَا  انْصُرْ  الَلَّهُمَّ 

هُمْ  اللَّهُمَّ بَد يلْ خَوْفَ هُمْ أَمْنًا، وَحُزْنََمُْ فَ رَحًا، وَهََّ   .عَامَّةً، يََ أَرْحَمَ الرَّاحَييين

رَةي حَسَنَةً،   فَ رَجًا، يََ رَبَّ العَالَمييَن. نيَا حَسَنَةً، وَفِي الآخي ربَ َّنَا آتينَا فِي الدُّ
   وَقينَا عَذَابَ النَّاري.

 

هَى عَني  حْسَاني وَإييتَاءي ذيي القُرْبََ، وَيَ ن ْ لعَدْلي وَالإي عيبَادَ اللهي، إينَّ اَلله يََْمُرُ بَي
، يعَيظُكُمْ لَعَلَّكُمْ تَذكََّرُونَ، فاَذكُرُوا اَلله العَظييمَ  الفَحْشَاءي وَالمنُكَري وَالبَ غْيي

اسْأَلُوهُ مين فَضليهي يعُطيكُم، وَلَذيكرُ  يَذْكُركُمْ، وَاشْكُرُوهُ عَلَى نيعَميهي يزَيدكُمْ، وَ 
  اللهي أَكبََُ، وَاللهُ يعَلَمُ مَا تَصنَ عُونَ.

 

 

 

 

 

 

 

 


